
L-EDUKAZZJONI: IL-MUFTIEH GHALL-FUTUR TA’ GHAWDEX

L-ghadd ta’ dawk li jhaddnu vizjoni ¢ara dwar Ghawdex bhala regjun importanti fil-qafas
tan-nazzjon Malti hemm bzonn li jikber mhux biss fost l-istess Ghawdxin imma wkoll fuq
livell nazzjonali. Xejn ma huwa pozittiv kumment li ghamel wiehed ambaxxatur residenti
f’pajjizna meta qal li fil-lagghat li kellu ma’ diversi istituzzjonijiet f’pajjizna fil-ftit xhur li ilu
fostna, ghadu hadd ma semmielu lil Ghawdex bhala destinazzjoni specifika li jixirgilha
investiment barrani! Dan jikkonferma kemm huwa urgenti li nghinu lil haddiehor jemmen
tassew fil-potenzjal ta’ din il-Gzira tat-Tliet Gholjiet. Persuni bhal Agius de Soldanis, Saver
Cassar, Guzeé Aquilina u Ninu Cremona jistghu jkunu ta’ stimolu qawwi biex titkebbes din 1-
imhabba lejn Ghawdex bhala parti mill-qafas tan-nazzjon.

Ghodda tajba biex din il-vizjoni dwar Ghawdex tkun maghrufa u mhaddna minn firxa aktar
wiesgha ta’ persuni hija I-investiment fil-qasam edukattiv. Huwa fatt li l-aqgwa djamant fil-
kuruna ta’ Ghawdex huwa r-rizorsa umana, u jekk ma niehdux hsiebha bis-serjeta, ser
tkompli titnaggar. Programm edukattiv mahsub bil-ghaqgal u b’miri gholjin jista’ jaghmel
differenza lil din ir-rizorsa umana! Ghaliex il-process edukattiv jikkontribwixxi mhux biss
biex wiehed jaghraf it-talenti mohbija li jkollu, imma fuq kollox biex joffri brain
empowerment qawwi li kapaci jwassal biex jinfethu orizzonti godda. F’dan il-kaz, tassew li
1-passat huwa mera ghall-futur. Kienu hafna dawn 1-Ghawdxin li meta bdew jimirhu fl-ocean
tal-qasam edukattiv, taw sehemhom fin-nisga ta’ c¢ivilta gdida u hekk nisslu t-tama fil-kotra
kemm f’pajjizna u kemm barra.

L-edukazzjoni thaddan tliet aspetti importanti. L-ewwel u gabel kollox, kif kienu jemmnu I-
Griegi, I-ghan ewlieni tal-edukazzjoni huwa l-humanitas — il-formazzjoni tal-bniedem shih.
Kif kien jghid Socrate, il-process edukattiv ma jkunx shih jekk johloq biss kavallieri, bahrin u
suldati; 1-edukazzjoni trid tolqot lill-bniedem shih — l-ispirtu, il-gisem, l-intellett, ir-rieda, il-
karattru, u I-bgija.

Imbaghad trid tkun edukazzjoni ghall-professjonalita biex wiehed ikollu s-sodisfazzjon mhux
biss li jikseb rizultati gholja imma wkoll li jkun qed jaghti 1-ahjar servizz li jista’ joffri. II-
professjonalita teghleb kull tentazzjoni ta’ medjokrita.

L-edukazzjoni tirnexxi jekk jirnexxielha trawwem fil-bniedem sens ta’ c¢ittadinanza u hekk
twasslu biex ihobb lis-so¢jeta li jkun jghix fiha ghax issir ghalih parti mill-identita personali
tieghu. Ghalhekk fi¢-cirkustanza tat-tifkira li geghdin naghmlu ta’ Jum Ghawdex, nistghu
nghidu li l-edukazzjoni hija promotri¢i ta’ mhabba lejn Ghawdex. L-isforzi edukattivi li
naghmlu ma jkunux effettivi jekk ma joffrux ukoll formazzjoni so¢jali u ghaldagstant inisslu
fil-bniedem interess genwin u determinazzjoni patrijottika lejn pajjizu.

Verament ikollna vista gasira jekk meta nitkellmu dwar l-investiment fl-edukazzjoni, nieqfu
nahsbu biss dwar l-edukazzjoni skolastika li noffru lit-tfal. Hadd ma jista’ jichad li dawn
huma faxxa importanti fil-qafas edukattiv; imma rridu nahsbu wkoll fiz-zghazagh Ghawdxin
li jridu jkomplu l-edukazzjoni terzjarja. B’sagrifi¢¢ji mhux zghar ghalihom u ghall-familji
taghhom, dawn ikollhom jittrasferixxu ruhhom lejn Malta. Tkun tassew ingustizzja jekk



zaghzugh/a jitlef l-aptit li jkompli jitghallem minhabba l-isfidi li jgib mieghu I-fliegu bejn il-
gzejjer. Huwa obbligu morali tas-soc¢jeta li ssahhah is-sistema ezistenti biex tnagqas kulma
jista’ jagta’ qalb l-istudenti Ghawdxin li jixtiequ jkomplu jitharrgu f’diversi dixxiplini li toffri
s-sistema edukattiva ta’ pajjizna. Imbaghad hemm Il-edukazzjoni tal-adulti. Illum il-
formazzjoni kontinwata ma ghandhiex tkun xi haga fakultattiva, imma tappa obbligatorja
ghal kulhadd. F’dan il-qasam tinhass il-htiega ta’ pjan strategiku b’miri espansivi li
jiffacilitaw il-formazzjoni kontinwata tal-aktar faxxa wiesgha ta’ adulti. F’hafna kazi din “I-
iskola tal-kbar” mhux biss twaqqgaf il-process degenerattiv, imma tisfa ta’ gawwa
rigenerattiva.

L-Istat jibga’ 1-agent ewlieni responsabbli mill-proposta edukattiva li ged insemmu. Anki I-
Khnisja toffri 1-kollaborazzjoni taghha f’dan il-process. Imma wasal il-waqt li anki s-settur
privat jibda jemmen li jekk irid li jkun hawn gawmien ekonomiku u socjali, barra mill-
pjanifikazzjoni ekonomika, industrijali u affarista, huwa importanti li jibda jinvesti fl-
edukazzjoni mmirata li toffri formazzjoni kemm umana u kemm professjonali imma fuq
kollox sens qawwi ta’ appartenenza lejn din il-gzira ta’ Ghawdex.

Wiehed jawgura li dan l-impenn edukattiv kollettiv jghin biex ikunu l-istess nies hawtiela ta’
din il-gzira li jemmnu b’iktar gawwa li huma ghandhom potenzjal bizzejjed biex jiehdu 1-
inizjattivi mehtiega halli jpoggu 1-pedament ghall-futur ta’ Ghawdex.



